
5) BIZI ARRAZOIMENA ETA HISTORIA ARRAZOIMENA: BIZITZA ETA HISTORIA
Bizitza denboraren barnekoa eta historikoa denez (errealitate, garai zehatz bat dagokio), bizi-arrazoia ere historikoa da, ezin gara historiatik baztertu, hori eginez gero, bizitzari uko egiten ariko baikara. Era berean, bizitza zirkunstantziarekin aurrez aurre arrazoitzean datza. Beraz, gizaki bat zergatik den halakoa edo bestelakoa aztertzeko (pentsaera, portaera, baloreak…), haren historia hartu behar dugu kontuan, gizaki bakoitzaren bizi-egitasmoa  haren zirkunstantziaren arabera osatzen baitira.
Ortegak  denbora-aro jakin batean 3 belaunaldi bereizten ditu,; gazteak, helduak eta edadetuak. Garai berean bizi direnez, pertsona hauek garaikideak dira, baina ez adinkideak. Adinkideak arazoak eta ideiak partekatzen dituztenak dira soilik, bisio bat partekatzen dutenak,  eta horietako multzo bakoitzak belaunaldi bat osatzen dute. Ondorioz, orainaldi historiko bakoitzak hiru bizi-dimentsio nagusi ditu.
Ortegaren doktrinari jarraiki, izaki bizidunen izana etengabeko aldaketan eta egokitzapenean oinarritzen da: “beti eboluzionatu, sekula ez inboluzionatu”, hau da, ez dugu atzera begiratu behar, izan ere, garai bakoitzean zirkunstantzia aldatu egiten da, eta gu harekin aldatzen gara. Eboluzionatzeko, Ortegak dioenez gure arrazoi historikoan 2 egia mota erabiltzen r ditugu: 
Batetik, egia moralak: hauek benetako bizitzari, autentikoari, koherenteari dagozkionak dira. Gizakiak bere bizitzako une bakoitzean  aukeraketa ugari egin beharko ditu, eta hautaketak serioa izan behar du, bere existentzia determinatuko baitu. Gainera, beharrezkoa da gizakiak bere burua ez engainatzea, benetako aukeraketa izan behar du. Krisi garaitan, jarrera autentikorako zailtasunak daude, eta beraz, munduarekiko ikuspegi bat bertan behera geratzen da. Krisirako soluzioa, autentizitatea da, bizi-proiektu indibidual zein kolektiboarekiko koherentzia. Baina kontuz, garai bateko eskemak ez du beste baterako balio 
Bestetik, egia zientifikoak: zientziaren egia egiazkotzat hartuko dugu, baina ez behin betikoak direlako, baizik eta iraganean onartutako egiak kontuan hartzen dituelako.  Izan ere, hauek behin-behinekoak dira, aldatu egin daitezke ematen diren aurrerapausoekin. Hala ere, ez dugu ahaztu behar egia aldatzen dela esateak ez duela esan nahi edozein baieztapen egia denik. (2PARRAFO HAUEK LABURRAGO KONTAU AHAL DIRA, GARRANTZITSUENA AURREKO DENA DA, OSO ONDO DAGO)
						OIHANE PIKATZA
						ERREBISATUA. Azken 2 parr. Laburtu daitezke. Garrantzitsuena beste dena da.

